
ᓇᐃᓈᖅᑕᐅᓯᒪᔪᑦ ᐅᓂᒃᑳᑦ: FOX−3−ᒥ, ᐅᓇᑕᖅᑐᒃᓴᐃᑦ 
ᓇᐅᑦᑎᖅᑐᕐᕕᕕᓂᖏᓐᓂ, ᑑᕗᑉ ᑕᓯᖏᓐᓂ Dewar Lakes−ᒥ 
ᓴᓇᔭᐅᕌᓂᒃᓯᒪᓂᖏᓐᓂ ᖃᐅᔨᓴᖅᑕᐅᓂᖏᑦ 

ᓯᕗᓪᓕᖅᐹᑦ ᐅᖃᐅᓯᒃᓴᐃᑦ 

ᐅᑯᐊ ᑕᒡᕙ ᓇᐃᓈᖅᑕᐅᓯᒪᓪᓗᑎᒃ ᐅᓂᒃᑳᖅᑕᐅᓯᒪᓕᖅᑐᑦ ᓴᓇᔭᐅᕌᓂᒃᓯᒪᓪᓕᖅᑎᓪᓗᒋᑦ ᓄᓇᒥ ᐊᑦᓯᕕᑦᓴᐃᑦ, 
ᐅᖃᐅᓯᐅᓯᒪᔪᑦ ᒪᓕᑦᑕᐅᓪᓗᑎᒃ ᐃᖃᓇᐃᔭᕐᕕᖓᓐᓄᑦ ᑲᓇᑕᐅᑉ ᓴᐳᓐᓂᐊᖅᑎᒃᑯᖏᓐᓄᑦ−ᓄᓇᕗᑦ 
ᑐᓐᖓᕕᒃᑯᑦ ᑎᒥᖁᑎᖓᓄᑦ ᐊᕙᑎᓕᕆᓂᕐᒥᒃ ᐱᓕᕆᖃᑎᒌᓐᓂᕐᒧᑦ ᐊᖏᕈᑎᑎᒍᑦ, ᑕᐃᔅᓱᒪᓂ ᑕᐅᕙᓂ 
ᓄᓇᒥ ᑕᐃᔭᐅᕙᓚᐅᖅᓯᒪᔪᒥ FOX−3−ᒥ, ᑑᕗᑉ ᑕᓯᖏᓐᓂ Dewar Lakes−ᒥ ᐅᓇᑕᖅᑐᔅᓴᓄᑦ 
ᓇᐅᑦᑎᖅᑐᕐᕕᐅᕙᓚᐅᖅᑐᓂᒃ. ᑕᐃᒪ ᑕᓪᓕᒪᐅᒻᒪᑕ 5-ᖑᒻᒪᑕ ᐊᑦᓯᕕᓕᐊᕆᔭᐅᓯᒪᔪᑦ ᑕᐅᕙᓂ FOX−3-ᒥ 
ᐃᓂᒋᔭᐅᓚᐅᖅᑐᒥ, ᐱᖃᓯᐅᔾᔭᐅᓯᒪᓪᓗᑎᒃ ᑖᒃᑯᓇᓂ ᓄᓇᒦᑦᑐᓂᒃ ᐊᑦᓯᕕᓕᐊᖑᓯᒪᔪᓂᒃ 
ᖃᐅᔨᓴᖅᑕᐅᖃᑦᑕᕐᓂᐊᖅᑐᓂᒃ:  

 ᐅᓗᕆᐊᓇᖅᑐᖃᖏᓐᓂᖏᓐᓂᒃ ᓄᓇᒥ ᐊᑦᓯᕕᓐᓂᒃ; 
 ᓇᓗᓇᐃᒃᑯᑕᓕᓐᓂᒃ II-ᒥᒃ ᓄᓇᓂᒃ ᐃᑉᔪᕐᓂᒃ ᐃᓕᓯᕝᕕᓕᐊᖑᓯᒪᔪᖅ; 
 ᐱᖓᓐᓇᖅᐸᓯᐊᓂ ᐊᑦᓯᕕᒃ;  
 ᓄᓇᒥ ᓇᔪᖅᑕᐅᕙᓚᐅᖅᑐᒥ ᐱᖓᓐᓇᖅᐸᓯᐊᓂ ᐊᑦᓯᕕᒻᒥ.  
 

ᖃᓄᖅ ᐱᒋᐊᖓᓚᐅᖅᓯᒪᒻᒪᖔᑕ ᐅᓂᒃᑳᕈᑎᑦ 

ᐃᖃᓇᐃᔭᕐᕕᖓᑦ ᑲᓇᑕᓕᒫᒥᒃ ᓴᐳᓐᓂᐊᖅᑎᒃᑯᑦ (DND−ᑯᑦ), ᐱᓕᕆᖃᑎᒋᓪᓗᓂᒋ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᖏᑦ, ᓴᓇᔭᐅᑎᑦᑎᓚᐅᕐᒪᑕ ᓄᓇᒦᑦᑐᓂᒃ ᓴᐅᔭᐅᓯᒪᕝᕕᓐᓂᒃ ᐊᑦᓯᕕᐅᓂᖏᓐᓂᒃ 
ᖃᐅᔨᓂᐊᖅᑕᐅᖃᑦᑕᐃᓐᓇᕐᓂᐊᖅᑐᓂᒃ ᐸᕐᓇᐅᑎᓂᒃ, ᖃᓄᐃᓕᐅᕈᑕᐅᖁᓪᓗᒋᖅ ᑭᖑᓂᐊᒍᑦ 
ᐱᔭᕇᖅᑕᐅᓯᒪᓕᖅᑎᓪᓗᒋᑦ ᒪᑐᔭᐅᓯᒪᓂᖏᓐᓂᒃ ᖃᐅᔨᓴᖅᑕᐅᖏᓐᓇᕆᐊᖃᕐᓂᐊᖅᑐᓂᒃ ᑕᕙᓂ 
ᐅᓇᑕᖅᑐᔅᓴᐃᑦ ᓇᐅᑦᑎᖅᑐᕐᕕᒋᕙᓚᐅᖅᓯᒪᔭᖏᓐᓂᒃ ᑕᐃᔅᓱᒪᓂ ᐃᓂᒋᔭᐅᔪᓂᒃ. ᓴᐳᓐᓂᐊᖅᑎᒃᑯᓐᓄᑦ 
ᓴᓇᔭᐅᓯᒪᔪᓕᕆᔩᑦ ᑲᓇᑕᒥ (DCC−ᑯᑦ) ᑲᒪᔨᐅᕗᑦ ᓴᓗᒻᒪᖅᓴᖅᑕᐅᓂᖏᓐᓂᒃ ᐊᒻᒪᓗ 
ᖃᐅᔨᓴᖅᑕᐅᖏᓐᓇᕆᐊᖃᕐᓂᖏᓐᓂᒃ ᐱᓕᕆᐊᒃᓴᖏᓐᓂᒃ, ᑭᒡᒐᖅᑐᐃᓪᓗᑎᒃ ᐱᔾᔪᔾᔨᓪᓗᑎᓪᓗ 
ᐃᖃᓇᐃᔭᕐᕕᖓᓐᓂᒃ ᑲᓇᑕᒥ ᓴᐳᓐᓂᐊᖅᑎᒃᑯᑦ.  

ᑐᕌᒐᕆᔭᐅᕗᑦ ᓄᓇᒥ ᓴᐅᔭᐅᓯᒪᔪᑦ ᐊᑦᓯᕖᑦ ᖃᐅᔨᓴᖅᑕᐅᖃᑕᕐᓂᖏᑦ ᐊᑐᖅᑕᐅᒐᒥᒃ ᑲᑎᖅᓱᐃᔪᒪᓂᕐᒧᑦ 
ᓄᐊᑦᑎᔪᒪᓂᕐᒧᑦ ᓈᒪᔪᓂᒃ ᖃᐅᔨᒪᔾᔪᑎᔅᓴᓂᒃ ᑐᑭᓯᐅᒪᔭᐅᑦᑎᐊᕈᓐᓇᕐᓂᐊᕐᒪᑕ ᖃᓄᐃᓕᕐᒪᖔᑕ 
ᓄᓇᒦᓐᓂᖏᑦ ᐊᑦᓯᕕᐅᓯᒪᔪᑦ, ᓄᓇ ᐃᓱᒪᒋᓪᓗᒍ ᐊᒻᒪᓗ ᐊᕙᑎᖓᑕ. ᓄᓇᒦᑦᑐᑦ ᐊᑦᓯᕕᑦ ᖃᐅᔨᓴᖅᑕᐅᓂᖏᑦ 
ᐱᑕᖃᕐᕈᑕᐅᕗᑦ ᐅᓂᒃᑳᖅᓯᒪᑦᑎᐊᖅᑐᓂᒃ ᒪᓕᒋᐊᓕᓐᓂᒃ ᑕᑯᓂᐊᖅᑕᐅᓯᒪᓂᖏᓐᓄᑦ ᖃᐅᔨᓴᖅᑕᐅᓂᖏᓐᓂᒃ, 
ᐊᒻᒪᓗ ᐃᓚᔭᐅᓯᒪᕙᑦᑐᓂᒃ ᐊᒻᒪᓗ ᓂᓪᓚᓱᒃᑎᒋᕙᓐᓂᖏᓐᓂᒃ ᖃᐅᔨᓴᖅᑕᐅᖃᑕᕆᐊᖃᕐᓂᖏᓐᓂᒃ ᓄᓇᒥ 
ᐊᑦᓯᕕᖏᑦ ᑕᐅᕙᓂ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ , ᐊᐅᓚᑕᐅᔪᓂᒃ ᐃᖃᓇᐃᔭᕕᖓᓐᓄᑦ 
ᑲᓇᑕᒥ ᓴᐳᓐᓂᐊᖅᑕᐅᔪᓕᕆᔨᒃᑯᑦ.  



ᐊᑐᖅᑕᐅᓚᖓᔪᓄᑦ ᐃᓚᒋᔭᐅᓂᖏᑦ 

ᓴᓇᔭᐅᕌᓂᒃᓯᒪᓕᖅᑎᓪᓗᒋᑦ ᓄᓇᒦᑐᑦ ᐊᓯᕖᑦ ᖃᐅᔨᓴᖅᑕᐅᖃᑕᕆᐊᖃᕐᓂᖏᑦ ᐃᓚᖃᕐᒪᑕ ᓯᑕᒪᓂᒃ 
ᐃᓚᒋᔭᐅᔪᓂᒃ, ᐆᒃᑐᕋᐅᑕᐅᓂᖏᓐᓄᑦ ᖃᓄᐃᓕᖓᓕᕐᓂᖏᓐᓂᒃ ᐊᑦᓯᕕᓕᐊᖑᓯᒪᔪᑦ, ᑐᖓᕕᐅᓪᓗᑎᒃ 
ᓴᓗᒻᒪᖅᓴᖅᑕᐅᓯᒪᓚᐅᕐᓂᖏᓐᓂᒃ ᐸᕐᓇᐅᑕᐅᓚᐅᖅᑐᑦ ᐊᑐᓂ ᐊᑦᓯᕕᓐᓂ . ᑕᐃᒃᑯᐊ ᐃᓚᖃᕐᒪᑕ 
ᑕᐅᑐᖏᓐᓂᒃ, ᐃᑉᔪᖏᓐᓂᒃ ᓄᓇᐅᑉ, ᓄᓇᐅᑉ ᐃᓗᐊᓃᓐᓂᖏᓐᓂᒃ ᐃᒪᕐᓂᒃ ᐊᒻᒪᓗ ᓂᒡᓚᓱᒃᑎᒋᓂᖏᓂᒃ 
ᓇᐅᑦᑎᖅᑐᕆᐊᖃᑕᕐᓂᕐᒥᒃ. ᐅᓂᒃᑲᖅᓯᒪᑦᑎᐊᖅᐳᑦ ᖃᓄᐃᓕᐅᕈᓯᐅᓂᖏᑦ ᓇᐅᑦᑎᖅᑐᖅᑕᐅᓂᖏᓐᓂ ᐊᑖᓃ.  

ᑕᑯᓗᒋᑦ ᑕᐅᑐᖏᑦ/ᖃᓄᐃᓕᖓᓂᖏᑦ: ᐱᓪᓚᑦᑖᖑᔪᒥᒃ ᑕᑯᓂᐊᖅᑕᐅᓪᓗᑎᒃ ᖃᐅᔨᒋᐊᖅᑕᐅᖃᑕᖅᐳᑦ 
ᐊᑦᓯᕖᑦ, ᐅᖃᐅᓯᐅᖃᑦᑕᖅᓱᑎᒡᓗ ᐅᓂᒃᑳᓕᐊᑎᒍᑦ ᑎᑎᕋᐅᔭᖅᑕᐅᓯᒪᔪᓂᒃ. ᑎᑎᕋᖅᑕᐅᓯᒪᔪᑦ 
ᖃᐅᔨᓴᖅᑕᐅᓚᐅᕐᓂᖏᑦ ᒪᑯᓂᖓ ᐃᓚᖃᓚᐅᖅᐳᑦ:  

 ᓴᕿᐅᒪᓂᖏᓐᓂᒃ ᓄᓇᒧᑦ ᑐᖓᓂᖅᓴᐅᓕᕐᓂᖏᓐᓂᒃ, ᐃᒻᒪᒃᓯᒪᓂᖏᓐᓂᒃ, ᖁᐊᑭᑕᖃᑕᕐᓂᖏᓐᓂᒃ, 
ᓱᕋᖅᑎᖅᓯᒪᓂᖃᕐᓂᖅ, ᑭᖑᓂᐊᒍᓪᓗ ᐊᐅᓚᔾᔭᔅᓯᒪᓕᕐᓂᖏᓐᓂᒃ. 

 ᐲᔭᖅᓯᒪᓂᖏᓐᓂᒃ ᐊᕙᓗᐃᑦ/ᐅᓕᒃᓴᓕᐊᖑᓯᒪᔪᑦ, ᓂᒡᓚᓱᖕᓂᖏᓐᓄᑦ ᐊᐅᓚᖃᑕᕐᓂᖏᓐᓄᑦ 
ᑯᐱᓯᒪᓕᖅᑐᑦ ᐃᓛᒍᑦ, ᐊᓯᖏᓗ.  

ᐊᔾᔨᓕᐅᖅᑕᐅᓯᒪᔪᑦ ᖃᐅᔨᒪᑎᑦᑎᔾᔪᑎᔅᓴᐅᓪᓗᑎᒃ ᐱᑕᖃᖅᑎᑦᑎᓂᐊᖅᑐᑦ ᖃᓄᐃᓕᖓᓂᖏᓐᓂᒃ ᓄᓇᒥ 
ᐊᑦᓯᕖᑦ, ᐊᒻᒪᓗ ᑕᑯᔅᓴᐅᔪᓐᓇᑦᑎᐊᕐᓂᐊᕐᒪᑕ ᑕᒪᕐᒥᒃ ᑎᑎᕋᖅᑕᐅᓯᒪᔪᓂᒃ ᐅᔾᔨᕆᓚᐅᖅᑐᑦ.  

ᓄᓇᒥ ᐃᑉᔪᐃᑦ ᐊᒻᒪᓗ ᓄᓇᐅᑉ ᐃᓗᐊᓂ ᐃᒪᐃᑦ ᖃᐅᔨᓴᖅᑕᐅᓂᖏᑦ: ᓄᓇᐃᑦ ᐃᑉᔪᐃᓪᓗ ᐊᒻᒪᓗ ᓄᓇᐅᑉ 
ᐃᓗᐊᓃᑦᑐᑦ ᐃᒪᖃᕐᓂᖏᓐᓂᒃ ᖃᐅᔨᓴᕈᑎᑦ ᐃᓚᖃᖅᐳᑦ ᐊᑦᑐᖅᑕᐅᓚᐅᖅᑎᓐᓇᒋ ᓱᓕ 
ᖃᐅᔨᒪᔭᐅᔾᔪᑎᖃᕐᓂᖅ/ᖃᓄᕐᓗ ᐱᒋᐊᖓᓚᐅᖅᓯᒪᒻᒪᖔᑕ ᐊᒻᒪᓗ ᓱᕈᕐᓇᖅᑐᖃᖅᑎᒋᓚᐅᕐᒪᖔᑕ. ᖃᓄᖅ 
ᐱᒋᐊᖓᕈᑎᖃᓚᐅᖅᓯᒪᒻᒪᖔᑕ ᐃᓚᖃᖅᐳᑦ ᓄᓇᐃᑦ ᐃᔾᔪᐃᑦ ᐊᒻᒪᓗ ᐃᒪᐃᑦ ᐱᐅᔫᓚᐅᕐᓂᖏᓐᓂᒃ 
ᐊᑦᑐᖅᑕᐅᓯᒪᖏᓐᓂᖏᓐᓂᒃ ᓄᓇᒥ ᐊᑦᓯᕕᓐᓄᑦ. ᖃᓄᐃᓕᖓᕙᓚᐅᕐᓂᖏᑦ (ᐱᐅᓯᑐᖃᕐᒥᓂᒃ) 
ᐱᒻᒪᕆᐅᓂᖃᖅᑎᑕᐅᔪᑦ ᑐᑭᓕᐅᖅᑕᐅᓲᖑᕗᑦ ᐆᑦᑐᕋᖅᑕᐅᕙᓐᓂᖏᓐᓄᑦ ᓄᐊᑕᐅᓯᒪᔪᑦ 
ᐊᑦᑐᖅᑕᐅᓯᒪᓚᐅᖐᓐᓇᖅᑐᓂᒃ ᐅᓇᑕᖅᑐᔅᓴᐃᑦ ᓇᐅᑦᑎᖅᑐᕐᕕᓕᐊᕆᓯᒪᔭᖏᓐᓂᒃ ᐱᓕᕆᕕᕕᓂᖏᓂᒃ, 
ᐊᒻᒪᓗ ᑐᑭᓯᓇᖅᓱᑎᒃ ᖃᓄᐃᓕᖓᐃᓐᓇᖃᑕᕐᓂᖏᓐᓂᒃ ᓄᓇᐃᑦ ᐃᓗᖏᓂᓪᓗ. ᑕᐃᒃᑯᐊ 
ᐆᑦᑐᕋᖅᑕᐅᓯᒪᓚᐅᖅᑐᑦ ᐃᒪᖃᕐᓂᖏᓐᓂᒃ ᖃᐅᔨᓴᕈᑎᓂᒃ ᐊᒻᒪᓗ ᐃᓚᖏᓐᓂᒃ ᐅᖓᓯᒃᑐᒥᒃ ᓄᓇᒥ 
ᐊᑦᓯᕕᖃᕐᓂᕐᒥᒃ.  

ᓄᓇᐃᑦ ᐃᑉᔪᐃᑦ ᐊᒻᒪᓗ ᓄᓇᐅᑉ ᐃᓗᐊᓃᑦᑐᑦ ᐃᒪᖃᕐᓂᖏᑦ ᐅᑦᑐᕋᒐᔅᓴᐃᑦ (ᐱᔭᕆᐊᖃᕐᓂᖏᓐᓂᒃ) 
ᓄᐊᑕᐅᕙᑦᑐᑦ ᓯᕗᓂᐊᒍᑦ ᓴᓇᕝᕕᐅᒋᐊᓚᐅᖏᓐᓂᖏᓐᓂ ᐅᕝᕙᓗᓐᓃᑦ ᒪᑐᔭᐅᒋᐊᓚᐅᖏᓐᓂᖏᓐᓂᒃ ᓄᓇᒥ 
ᐊᑦᓯᕕᑦ, ᑭᒡᒐᖅᑐᖅᑕᐅᑦᑎᐊᖁᓪᓗᒋᑦ ᓯᕗᓪᓕᖅᐹᒥᒃ ᖃᓄᐃᓕᖓᕙᓚᐅᕐᓂᖏᓐᓂᒃ ᐊᒻᒪᓗ 
ᐊᑦᑐᖅᑕᐅᓚᐅᖅᑎᓐᓇᒋᑦ ᓱᓕ ᖃᓄᐃᓕᖓᓚᐅᕐᓂᖏᓐᓂᒃ ᖃᐅᔨᒪᔾᔪᑕᐅᓪᓗᑎᒃ. ᓴᖅᑭᓯᒪᔪᓂ ᑭᖑᓂᐊᒍᑦ 
ᓄᓇᒥ ᐊᑦᓯᕕᓐᓂᒃ ᖃᓄᐃᓕᖓᓂᖏᓐᓂᒃ ᖃᐅᔨᒋᐊᖅᑕᐅᖃᑦᑕᖅᑐᑦ ᐊᔾᔨᒌᒎᓃᖅᓯᒪᒻᒪᖔᑕ ᑕᐃᒃᑯᓇᖓᑦ 
ᓯᕗᓂᐊᒍᑦ ᖃᐅᔨᒪᔾᔪᑎᓕᐊᕆᔭᐅᓚᐅᖅᑐᓂᒃ ᐊᒻᒪᓗ ᐊᑦᑐᖅᑕᐅᓯᒪᓂᖏᓐᓂᒃ ᖃᐅᔨᒪᔾᔪᑎᒃᓴᓂᒃ, 
ᐊᓯᔾᔨᖅᓯᒪᔪᖃᕐᒪᖔᑕ ᖃᐅᔨᒪᔾᔪᑕᐅᓂᕐᒧᑦ ᐊᕙᑎᒥᒃ ᖃᓄᐃᓕᖓᓂᖏᓐᓂᒃ.  ᐆᑦᑐᒐᔅᓴᓕᐊᖑᓪᓗᑎᒃ 
ᐲᖅᑕᐅᓚᐅᖅᑐᑦ ᒫᓐᓇᐅᓕᖅᑐᖅ ᖃᐅᔨᓴᖅᑕᐅᓕᖅᐳᑦ ᒪᑯᓂᖓ ᐃᓚᖃᕐᒪᖔᑕ ᐱᑕᖃᕐᒪᖓᑕᓗᓐᓃᑦ:  



 ᓄᖑᔪᐃᑦᑑᓂᕋᖅᑕᐅᔪᑦ ᐊᐅᓚᐅᑎᓕᖕᓄᑦ ᐅᖅᓱᒃᓴᕆᔭᐅᒐᔪᒃᑐᑦ ᐱᓯᐲᑦ − ᑲᑎᓪᓗᒋᓗ 
ᐋᕈᑯᓗᐊᖃᕐᓂᖏᑦ Aroclor-ᒥᒃ ᑯᓗᐊᕋᐃᓐᖃᖅᑎᒋᒻᒪᖔᑕ ᐃᓗᓕᖏᓐᓂ ᖃᓗᓈᑎᑐᑦ ᑕᐃᔭᐅᔪᒥᒃ 
chlorine−ᒥᒃ 

 ᑕᒪᐃᓐᓂᑦᑎᐊᖅ ᐅᖅᓱᐊᓗᕕᓂᖃᖅᑎᒋᓕᕐᓂᖏᓐᓂᒃ; ᐊᒻᒪᓗ  
 ᐊᓯᖏᓐᓂᒃ ᐃᓚᒃᓴᔭᕕᓂᐅᔪᓂᒃ: ᑐᖁᓐᓴᖅᑐᓕᖕᓂᒃ ᐋᔅᓂᒃᒥᒃ, ᐹᑐᓖᒃᓴᔭᓂᒃ ᑳᑦᒥᔭᒻᒥᒃ, ᑯᕉᒥᔭᒻᒥᒃ, 

ᑯᐸᓪᑦᒥ, ᑳᐸᒥᒃ/ᑲᓄᔭᖅ, ᐊᕿᑦᑑᔭᖅ, ᓴᕕᕋᔭᒃᓴᖅ ᓂᑯᓪ, ᔨᖕᒃ ᐊᒻᒪᓗ ᒨᑯᕆᒥᒃ ᐊᕿᕐᕉᔭᖅᒥᒃ.  

ᑕᒪᐃᓐᓂᒃ ᑖᒃᑯᓇᓂ, ᐊᑕᐅᓯᕐᒥᒻᓗᓐᓃᑦ ᐃᓕᓯᓯᒪᔪᖃᓚᐅᖅᐳᑦ ᓄᓇᐅᑉ ᐃᓗᐊᓄᑦ ᓇᑉᐸᖓᑎᑕᐅᔪᒥᒃ 
ᐃᒥᖅᑕᕐᕕᐊᕐᔪᖕᒥᒃ ᖁᒻᒧᖓᓂᕐᒦᑦᑎᑕᐅᓪᓗᓂ ᓄᓇᒥ, ᐊᒻᒪᓗ ᒪᕐᕉᒃ ᐱᖓᓱᓪᓗᓃᑦ ᐃᒥᖅᑕᕐᕕᐊᕐᔫᐃᑦ ᓄᓇᐅᑉ 
ᐃᓗᐊᒍᖅᓯᒪᔪᓂᒃ ᐃᓕᐅᖃᖅᑕᐅᓯᒪᖕᒪᑕ ᐊᑦᑎᖕᓂᖅᓴᐅᓂᖓᓂᒃ ᓄᓇᒥᒃ ᐊᑦᓯᕕᖕᓂᒃ, 
ᓴᓇᔭᐅᕙᐅᓚᐅᖅᓯᒪᔪᓂᒃ. ᕿᒥᕐᕈᐊᖅᑕᐅᓂᖏᑦ ᖃᐅᔨᓴᕈᑎᓂᒃ ᖃᐅᔨᒪᔾᔨᒃ ᖃᓗᔭᐅᓯᒪᔪᓂᒃ 
ᐃᒥᖅᑕᖅᑕᐅᓯᒪᔪᓂᒃ ᐃᒥᖅᑕᕐᕕᐊᕐᔪᖕᓂᒃ ᖁᑦᑎᓂᖅᓴᐅᓂᕐᒥᖔᖅᑐᓂᒃ ᓄᓇᒥᒃ ᐊᒻᒪᓗ 
ᐊᑦᑎᖕᓂᖅᓴᐅᓂᕐᒥᖔᖅᑐᓂᒃ ᓄᓇᓂᒃ ᐱᔪᓐᓇᐅᑕᐅᓲᖑᕗᑦ ᖃᐅᔨᔭᐅᔪᓐᓇᕐᓂᖏᓐᓄᑦ 
ᐊᒃᑐᖅᑕᐅᓯᒪᑐᐃᓐᓇᕿᐊᖃᕐᓂᖏᓐᓂᒃ ᐊᑦᓯᕕᖕᓐᓄᑦ.   ᓄᓇᒥᒃ ᐃᑉᔪᖓᓂᒃ ᖃᐅᔨᓴᒐᒃᓴᓂᒃ ᐱᓚᐅᕐᒥᔪᑦ 
ᑕᐃᒃᑯᓇᖓᑦ ᐱᒋᐊᕐᕕᐅᓂᖓᓂᒃ ᓄᓇᒥ ᐊᑦᓯᕕᐅᑉ ᓄᓇᑐᖃᕐᒥ, ᑕᐃᒪᖓᑦ ᐃᒪᖃᐃᓐᓇᕐᓂᖓᓂᒃ 
ᓯᐊᒻᒪᒃᑎᖅᑕᐅᓯᒪᖕᒪᖔᑕ ᖃᐅᔨᒪᓂᕐᒧᑦ, ᐊᒻᒪᓗ ᐱᒻᒪᕆᐊᓘᓪᓗᓂ ᐃᓚᒋᔭᐅᓂᖅ ᓱᕈᖅᓯᒪᖃᖅᑐᓂᒃ 
ᒪᕿᕙᓪᓕᐊᖏᓐᓇᖅᑐᓂᒡᓗᓐᓃᑦ ᑰᓕᖅᓯᒪᔪᕕᓂᐅᔪᓂᒡᓗᓐᓃᑦ ᖃᐅᔨᒪᔾᔪᑕᐅᓂᕐᒧᑦ. ᓯᕗᓂᐊᒍᑦ 
ᓄᐊᑕᐅᓚᐅᖏᓐᓂᖏᓐᓂᒃ ᖃᐅᔨᓴᒐᒃᓴᐃᑦ ᐃᒪᐃᑦ ᐃᒥᖅᑕᕐᕕᐊᕐᔪᖕᓂᖔᖅᑐᑦ ᑕᐃᒃᑯᐊ ᐃᒥᖅᑕᕐᕕᐊᕐᔪᐃᑦ 
ᓴᓗᒻᒪᖅᓴᖅᑕᐅᑦᑎᐊᖃᑦᑕᖅᐳᑦ ᐊᒻᒪᓗ ᓇᓕᒧᒌᖕᓂᖃᑦᑎᐊᓕᖁᓪᓗᒍ. ᖃᓄᐃᓕᖓᓪᓚᑦᑖᕐᓂᖏᑦ ᑕᐃᒃᑯᐊ 
ᓄᐊᑕᐅᓚᐅᖅᑐᑦ ᓯᕗᓂᐊᒍᑦ ᐊᒻᒪᓗ ᑭᖑᓂᐊᒍᑦ ᓴᓗᒻᒪᖅᓴᖅᑕᐅᑦᑎᐊᓚᐅᖅᑎᓪᓗᒋᑦ ᐆᒃᑐᕋᖅᑕᐅᓕᖃᑦᑕᖅᐳᑦ 
ᐊᒻᒪᓗ ᑐᑭᓯᓂᐊᕈᑕᐅᓂᐊᓕᖅᓱᑎᒃ ᖄᖓᓂᒃ ᖃᐅᔨᓴᖅᑕᐅᓂᖓᓂᒃ ᓱᓪᓗᓕᖏᓐᓂᒃ ᐃᒥᖅᑕᕐᕕᐊᕐᔫᑉ.  

ᓄᓇᐅᑉ ᐃᓗᐊᓂ ᓂᒡᓚᓱᓕᒃᑎᒋᓂᖏᓐᓂᒃ ᖃᐅᔨᓴᖃᑕᕐᓂᖅ: ᓄᓇᐃᑉ ᐃᓗᐊᓃᑦᑐᓂᒃ ᖃᐅᔨᓴᖃᑦᑕᖅᐳᑦ 
ᐃᓚᒋᔭᐅᓂᕐᒧᑦ ᓴᓇᔭᐅᓯᒪᓂᖏᓐᓂᒃ, ᓇᓚᐅᑦᑖᕈᑕᐅᓪᓗᑎᒃ ᐊᑯᓂᐅᑎᒋᔪᓐᓇᕐᓂᖏᓐᓂᒃ ᓄᓇᐅᑉ 
ᖁᐊᖑᐃᓐᓇᕐᓂᖓᓂᒃ ᖁᒻᒧᒃᐹᓪᓕᖅᓯᒪᖕᒪᖔᑕ ᓄᓇᒥᐅᑕᖃᓕᕐᓂᖏᓐᓄᑦ ᓲᕐᓗᑦ ᐊᑦᓯᕕᖕᓂᒃ, 
ᓯᐊᒻᒪᒌᒃᑯᑎᒃᓴᓕᐅᖅᑕᐅᓯᒪᔭᕆᐊᖃᖅᑐᓂᒃ ᓴᐳᓂᐊᕈᑎᒃᓴᖃᖅᑐᓂᒃ ᐃᓕᓯᕝᕕᐅᕙᒃᑐᓂᒃ ᓴᓇᔭᐅᓯᒪᔪᓂᒃ 
ᓲᕐᓗ ᑕᐃᒃᑯᓂᖓ ᓇᓗᓇᐃᒃᑯᑕᖃᖅᑐᓂᒃ ᖁᑦᑎᖕᓂᖅᓴᓂᒃ  II ᓄᓇᒥᒃ ᐃᑉᔪᖕᓂᒃ 
ᐃᓕᓯᓯᒪᕝᕕᓕᐊᕆᔭᐅᓯᒪᔪᒥᒃ. ᑕᐃᒃᑯᐊ ᖃᐅᔨᓴᖅᑕᐅᓂᖏᓄᑦ ᑐᑭᓯᓇᖅᓯᓂᐊᕐᒥᔪᑦ ᐊᑯᓂᐅᓂᐊᖅᑐᒧᑦ 
ᕿᓚᒥᐅᓂᐊᖅᑐᒧᓄᓪᓗ ᓄᓇᐅᑉ ᐃᓗᐊᓂ ᖃᓄᐃᓕᖓᓂᖏᓐᓂᒃ, ᐊᒻᒪᓗ ᖃᓄᖅ ᓄᓇᒦᓐᓂᖃᖅᑎᒋᖕᒪᖔᑕ 
ᖁᓕᕇᓕᖅᓯᒪᓂᖏᑦ ᐅᓕᒃᓴᓕᐊᕆᔭᐅᓯᒪᓂᖏᑦ.  

ᓄᓇᐅᑉ ᐃᓗᐊᑕ ᓂᒡᓚᓱᒃᑎᒋᓂᖓᓂᒃ ᖃᐅᔨᓴᕈᑎᓂᒃ ᐆᒃᑐᕋᖅᑕᐅᕙᑦᑐᑦ ᓂᒡᓚᓱᒃᑎᒋᓂᖏᓐᓂᒃ, 
ᖃᐅᔨᒪᓇᖃᑕᕐᒪᑕ ᐊᔾᔨᒋᒎᓐᓃᖅᓯᒪᑎᒋᓂᖏᓐᓂᒃ ᐊᒻᒪᓗ ᓱᓕᔫᓂᖏᓐᓂᒃ ᓇᓚᐅᑖᖅᑕᐅᓯᒪᔪᕕᓃᑦ 
ᓂᒡᓚᓱᖕᓂᕆᓂᐊᖅᑐᔭᖅᑕᖏᓐᓂᒃ. ᐃᓕᐅᖅᑲᐅᕝᕕᐅᓯᒪᓲᖑᔪᑦ ᖃᐅᔨᓴᕈᑎᓂᒃ ᐃᕙᓘᒃᓴᔭᐅᔭᖅᑐᓂᒃ, 
ᐊᖕᒪᓗᖅᑐᖃᐅᖅᑐᓂᒃ ᓱᖓᐅᔭᖑᐊᕐᓂᒃ ᓂᕈᖅᐊᑕᐅᓯᒪᔪᓂᒃ ᐅᖓᓯᒌᖕᓂᖃᖅᑎᑕᐅᑦᑎᐊᖅᑐᓂᒃ 
ᐆᑦᑐᕋᐃᖃᑦᑕᖅᑐᓂᒃ ᓄᓇᐅᑉ ᓂᒡᓚᓱᒃᑎᒋᓂᖏᓐᓂᒃ ᐊᔾᔨᒌᖏᑦᑑᑎᐅᔪᓂᒃ ᐃᓂᖃᖅᑎᐅᓪᓗᑎᒃ ᑕᐅᕙᓂ 
ᐊᑦᓯᕕᐅᓂᕐᒥ ᓄᓇᒥ. ᓂᒡᓚᓱᒃᑎᒋᓂᖏᓐᓂᒃ ᐃᐱᐅᑕᖏᑦ ᐊᑕᕗᑦ ᖃᐅᔨᓴᖅᐸᓪᓕᐊᖏᓐᓇᐅᔭᖅᑐᓄᑦ 
ᖃᐅᔨᒪᔾᔪᑎᒃᓴᖃᖅᑎᑦᑎᓐᓇᖅᑐᓂᒃ ᐅᖓᓯᒃᑐᒦᒃᑲᓗᐊᕐᓗᓂ ᖃᐅᔨᔭᐅᕙᓪᓕᐊᖏᓐᓇᕈᓐᓇᓂᐊᖅᑐᓂᒃ 
ᓄᐊᑕᐅᕙᓪᓕᐊᓗᑎᒃ. ᑕᒪᐃᓐᓂ, ᐱᖓᓱᓂᒃ ᐃᓕᓯᓯᒪᕗᑦ ᐊᑐᓂ ᐊᑦᓯᕕᓐᓂᒃ ᓄᓇᐃᑦ ᐃᓗᐊᓂ 



ᖁᕝᕙᓯᑦᑎᒋᓂᖏᑦ ᐳᖅᑐᓂᖅᓴᐅᓂᖃᖅᑐᓂᒃ ᐱᔾᔪᑕᐅᓂᖏᓐᓄᑦ ᐊᑦᓯᕕᖃᓕᕐᓂᖏᓐᓄᑦ 
ᓄᓇᒥᐅᑕᖃᓕᖅᓯᒪᓂᖏᓐᓄᑦ, ᑕᐃᒫᒃ ᓴᓇᔭᐅᓯᒪᓪᓗᑎᒃ.  

ᐊᒥᓱᐃᖅᑕᖅᑎᒋᕙᓐᓂᖏᑦ 

ᓄᓇᒥ ᐊᑦᓯᕖᑦ ᖃᐅᔨᓴᖅᑕᐅᕙᓐᓂᖏᓐᓂᒃ ᐱᖓᓱᓕᖃᖓᔪᓂᒃ ᐊᕕᑦᑐᖅᑕᐅᓯᒪᒻᒪᑕ, ᐅᖃᐅᓯᐅᓪᓗᑎᒃ ᐊᑖᓂ.  

ᐱᓕᕆᐊᖑᓂᖏᓐᓂ I: ᐱᓕᕆᐊᖑᓂᖏᓐᓂ I−ᒥ, ᖃᐅᔨᓴᖅᑕᐅᖃᑕᖅᑐᑦ ᖃᓄᐃᓕᕐᓂᖏᑦ, 
ᓇᓕᒧᒌᑦᑎᐊᕐᒪᖔᑕ ᑐᑭᓯᔭᐅᔪᒪᓂᕐᒧᑦ. ᐊᒥᓱᐃᖅᑕᖅᑎᒋᕙᓐᓂᖏᑦ ᖃᐅᔨᓴᖅᑕᐅᕙᓐᓂᖏᓐᓂ 
ᐱᓕᕆᐊᖑᓂᖏᓐᓂᒃ I−ᒥ ᖃᐅᔨᓴᖅᑕᐅᕙᑦᑐᓂᒃ ᑐᖓᕕᖃᓲᖑᕗᑦ ᒪᑐᔭᐅᓯᒪᓂᖏᓐᓄᑦ ᐅᕝᕙᓗᓐᓃᑦ 
ᓴᓗᒻᒪᖅᓴᖅᑕᐅᓯᒪᓂᖏᓐᓄᑦ ᓴᓇᔭᐅᓯᒪᓂᖏᓐᓂᒃ ᓇᓪᓕᖏᑦ ᐊᑦᓯᕖᓕᐊᑦ. ᑕᐃᒃᑯᐊ ᐊᑦᓯᕖᑦ 
ᖃᐅᔨᓴᖅᑕᐅᖃᑦᑕᕐᓂᐊᖅᐳᑦ ᐊᕐᕋᒍᑕᒫᖅ ᓯᕗᓪᓕᖅᐹᖏᓐᓂᒃ ᑕᓪᓕᒪᓂᒃ ᐊᕐᕋᒍᓂᒃ. ᑕᐃᒃᑯᐊ ᑕᓪᓕᒪᐃᑦ 
ᐊᕐᕋᒎᐃᑦ ᑕᐃᒪᐃᓕᖓᑎᑕᐅᓚᐅᖅᐳᑦ ᑐᖓᕕᐅᓂᖏᓐᓄᑦ ᓄᓇᐅᑉ ᐃᓗᐊᓂ ᓂᒡᓚᓱᒃᑎᒋᓂᖏᑦ 
ᑕᐃᒪᐃᑦᑑᓂᖏᓐᓂᒃ ᐊᑦᓯᕕᓐᓂᒃ ᐱᖓᓱᓂᒃ ᑕᓪᓕᒪᓄᑦ ᐊᕐᕋᒍᓄᑦ ᐅᑕᕿᔭᐅᓯᒪᔭᕆᐊᖃᕐᓂᖏᓐᓄᑦ 
ᓇᓕᒧᒋᓕᕈᓐᓇᕐᓂᖏᓐᓂᒃ ᓄᓇᒥ.  

ᖃᐅᔨᓴᖅᑕᐅᓂᖏᑦ ᑕᒪᕐᒥᒃ ᐱᓕᕆᐊᖑᓂᖏᓐᓂᒃ I−ᒦᖃᑕᐅᔪᑦ ᑲᔪᓯᓂᐊᖅᑐᑦ ᑕᓪᓕᒪᓄᑦ ᐊᕐᕋᒍᓄᑦ, ᓄᓇᐅᑉ 
ᐃᓗᐊᓂ ᓂᒡᓚᓱᑦᑎᒋᓂᖏᑦ ᐊᒻᒪᓗ ᐃᓚᒃᓴᔭᖃᕐᓂᕐᓂᖏᓐᓂᒃ ᓇᓕᒧᒌᖕᓂᖅᑖᖅᓯᒪᖁᓪᓗᒋᑦ 
ᐊᐅᓚᔪᓐᓃᖅᑐᒥᒃ, ᐊᒻᒪᓗ ᑐᖓᕕᐅᔪᓐᓇᑦᑎᐊᕐᓂᖏᑦ ᐃᓱᒪᓘᑕᐅᖃᑦᑕᕈᓃᖅᑎᓪᓗᒋᑦ. ᓄᓇᒦᓐᓂᖏᑦ ᐊᑦᓯᕖᑦ 
ᖃᐅᔨᓴᖅᑕᐅᖃᑦᑕᖅᐳᑦ ᐃᖕᒥᒎᖅᑐᓄᑦ ᑳᓐᑐᓛᒃᑎᐅᔪᓄᑦ, ᐆᒃᑐᖅᓯᒪᒐᒥᒃ ᐆᒃᑐᖁᔭᐅᔪᓄᑦ ᒪᑐᐃᖅᑕᐅᓚᐅᖅᑐᑦ 
ᓵᓚᖃᖅᓯᒪᓪᓗᑎᒃ ᑳᓐᑐᓛᒃᑖᕋᓱᐊᕐᓂᕐᒥᒃ.  

ᐱᓕᕆᐊᖑᓂᖏᓐᓂ II: ᐱᓕᕆᐊᖑᓚᐅᕐᓂᖏᑦ II−ᒥᒃ ᖃᐅᔨᓴᖅᑕᐅᕙᓐᓂᖏᑦ ᑐᑭᓯᓂᐊᕈᑕᐅᓲᖑᕗᑦ 
ᓇᓕᒧᒌᓕᑦᑎᐊᕐᒪᖔᑕ ᑐᖓᕕᖃᕐᓂᖏᓐᓂᒃ ᓴᕿᑕᐅᓯᒪᔪᓂᒃ ᐱᓕᕆᐊᖑᓚᐅᓂᖏᓐᓂ I−ᒥ. 
ᖃᐅᔨᓴᖅᑕᐅᖃᑕᕐᓂᖏᑦ ᐱᓕᕆᐊᖑᓂᖏᓐᓂ II−ᒥ ᐊᒥᓱᐃᖅᑕᖏᓐᓂᖅᓴᐅᕗᑦ ᓯᕗᓪᓕᐅᓂᖅᓴᓂᒃ, 
ᐋᕿᐅᒪᔭᐅᔪᓂᒡᓗ ᒪᓕᖕᓂᐊᖅᓱᑎᒃ ᖃᐅᔨᓴᖅᑕᐅᕕᒃᓴᓂᒃ, ᐊᕐᕋᒍᓂᒃ 7, ᐊᕐᕋᒍᓂᒃ 10, ᐊᕐᕋᒍᓂᒃ 15 
ᐊᒻᒪᓗ ᐊᕐᕋᒎᓂᒃ 25. ᐊᕐᕌᒍᖓᓂ 25-ᒥ ᐃᓱᓕᓐᓂᐊᖅᐳᑦ ᐱᓕᕆᐊᖑᔪᕕᓃᑦ II−ᒥᒃ 
ᖃᐅᔨᓴᖅᑕᐅᖃᑦᑕᕐᓂᖏᓐᓂᒃ.  

ᐱᓕᕆᐊᖑᓂᖏᓐᓂ III: ᐱᓕᕆᐊᖑᓂᕕᓂᖏᑦ III-ᒥ ᐃᓚᖃᖅᐳᑦ ᖃᐅᔨᓴᖅᑕᐅᓂᖏᓐᓂᒃ ᐊᑯᓂᐅᓂᐊᖅᑐᒥᒃ 
ᐃᓱᒪᓘᑕᐅᔪᓐᓇᖅᑐᓂᒃ, ᓲᕐᓗ ᐃᓗᐹᕈᑎᓕᐊᖑᓯᒪᔪᑦ ᖃᓄᐃᑦᑕᕆᐊᖃᖏᓐᓂᖏᓐᓂᒃ, ᓄᓇᐅᑉ ᐃᓗᐊᓂ 
ᖁᐊᖑᐃᓐᓇᕐᓂᖓᓂᒃ ᐊᒻᒪᓗ ᐱᒻᒪᕆᐅᔪᓂᒃ ᓯᓚᓗᓕᖅᓯᒪᓂᕐᒧᑦ ᓇᒻᒪᒍᓃᕈᑕᐅᔪᓐᓇᕐᓂᖏᓐᓂᒃ. ᐃᓱᐊᓂ 
ᐱᓕᕆᐊᖑᔪᕕᓃᑦ II−ᒥ, 25 ᐊᕐᕋᒎᐃᑦ ᐊᓂᒍᖅᓯᒪᓂᖏᓐᓂᒃ ᓴᓇᔭᐅᓚᐅᖅᓯᒪᓂᖏᓐᓂᒃ, 
ᖃᐅᔨᒋᐊᖅᑕᐅᒃᑲᓐᓂᓛᕐᒥᔪᑦ ᓄᓇᒥ ᐊᑦᓯᕕᒃ, ᑲᔪᓯᑎᑦᑎᒋᐊᓚᐅᖏᓐᓂᖏᓐᓂᒃ ᐱᓕᕆᐊᒃᓴᓂᒃ III−ᒦᑦᑐᓂᒃ 
ᐊᑐᖅᑕᐅᓂᐊᖅᑐᓂᒃ ᐊᑐᕐᓗᑎᒃ. ᖃᐅᔨᓴᖅᑕᐅᑎᒋᓂᖏᑦ ᐱᓕᕆᐊᖑᓯᒪᓂᖏᓐᓂᒃ III ᑖᒃᑯᓇᓂ 
ᐅᓂᒃᑲᖅᑕᐅᓯᒪᖏᑲᓗᐊᖅᓱᑎᒃ, ᓂᕆᐅᒋᔭᐅᕗᑦ ᖃᐅᔨᒋᐊᖅᑕᐅᖃᑦᑕᓚᖓᓂᖅ ᖁᓖᑦ 10 ᐊᕐᕋᒎᐃᑦ 
ᓈᓂᖏᓐᓂᒃ.  

ᕿᒥᕈᐊᖅᑕᐅᓂᖏᓄᓪᓗ ᑐᑭᓕᐅᖅᑕᐅᓂᖏᓄᓪᓗ ᐊᑐᖅᑕᐅᓂᐊᖅᑐᑦ 

ᐊᕙᑎᓕᕆᔩᑦ ᐱᓕᕆᔨᑦ ᑎᒥᖁᖏᑦ ᓴᕿᑎᑕᐅᓚᐅᖅᑐᑦ ᐅᓂᒃᑳᖃᑦᑕᕐᓂᐊᖅᑐᓂᒃ ᓴᓇᔭᐅᓯᒪᓂᖏᓐᓂᒃ 
ᖃᐅᔨᒪᔭᒥᓂᒃ ᐊᒻᒪᓗ ᐃᑲᔪᖅᓱᖅᑕᐅᖁᓪᓗᒋᑦ ᐅᓇᑕᖅᑐᒃᓴᐃᑦ ᓇᐅᑦᑎᖅᑐᕐᕕᕕᓂᖏᓐᓂᒃ 



ᓴᓗᒻᒪᖅᓴᖅᑕᐅᓂᖏᓐᓄᑦ ᓯᕗᓕᐅᖅᑏᑦ ᑲᑎᒪᔨᕋᓛᖏᑦ. ᑕᐃᒃᑯᐊ ᐱᓕᕆᔨᒃᓴᐃᑦ ᑎᒥᐅᓂᐊᖅᑐᑦ 
ᐃᓚᖃᕐᓂᐊᖅᐳᑦ ᐊᔪᖏᓐᓂᖃᖅᑎᑕᐅᔪᓂᒃ ᐊᐅᓚᐅᓯᕆᔨᐅᔪᓂᒃ ᐊᒻᒪᓗ ᐊᕙᑎᓕᕆᓂᕐᒥᒃ ᖃᐅᔨᓴᖅᑎᓂᒃ, 
ᖃᐅᔨᒪᓂᑦᑎᐊᖅᑐᓂᒃ ᐊᕙᑎᓕᕆᓂᕐᒥᒃ ᓴᓗᒻᒪᖅᓴᐃᖃᑕᕐᓂᖏᓐᓂᒃ ᐊᒻᒪᓗ ᓴᓗᒻᒪᖅᓴᐃᔪᓐᓇᕐᓂᕐᒥᒃ 
ᐅᑭᐅᖅᑕᖅᑐᖅᐸᓯᐅᓂᕐᒥᒃ ᓄᓇᖃᖅᑐᓂᒃ. ᐱᓕᕆᔨᖏᑦ ᑎᒥᐅᔪᑦ ᑖᒃᑯᐊ ᓯᑕᒪᓂᒃ ᑭᒡᒐᖅᑐᐃᔨᖃᖅᐴᒃ, 
ᒪᕐᕉᖕᓂᒃ ᐊᑐᓂ ᓇᖕᒥᓂᖃᖅᑎᐅᔪᓂᒃ (ᐃᖃᓇᐃᔭᕐᕕᖓᓐᓂᒃ ᑲᓇᑕᐅᑉ ᓴᐳᓐᓂᐊᖅᑕᐅᕝᕕᖓᓄᑦ) ᐊᒻᒪᓗ 
ᐃᓄᖕᓂᒃ (ᑐᖓᓐᕕᒃᑯᑎᒍᑦ), ᐊᑐᓂ.  

ᖃᐅᔨᓴᖅᑕᐅᕙᓪᓕᐊᖏᓐᓇᕐᓂᖏᓐᓂᒃ, ᑖᒃᑯᐊ ᐱᓕᕆᔩᑦ ᑎᒥᖁᑎᖏᑦ ᕿᒥᕐᕈᐊᖃᑕᕐᓂᐊᖅᑐᑦ 
ᖃᐅᔨᓴᖅᑕᐅᓯᒪᕕᓂᐅᔪᓂᖏᓐᓂᒃ ᒪᓕᒃᑕᐅᓗᑎᒃ ᐱᐅᓯᔭᐅᖁᔭᐅᓯᒪᔪᑦ ᓯᕗᓂᐊᒍᑦ ᐅᖃᐅᓯᐅᓯᒫᓂᑦᑐᑦ. 
ᓴᕿᑕᐅᔪᑦ ᕿᒥᕐᕈᐊᖅᑕᖏᓐᓂᒃ ᖃᓄᐃᑦᑐᑐᐃᓐᓇᐃᓪᓗ ᐊᑐᓕᖁᔭᓕᐊᕆᔭᖏᑦ ᐊᓯᔾᔨᖅᑕᐅᖁᔭᐅᓂᖏᓐᓄᑦ 
ᖃᐅᔨᓴᕈᑎᓄᑦ ᐸᕐᓇᐅᑎᑦ ᐊᒻᒪᓗ/ᐅᕝᕙᓗᓐᓃᑦ ᓴᓗᒻᒪᖅᓴᖅᑕᐅᖃᑕᕐᓂᖏᑦ ᒪᓕᒐᕐᓂᒃ ᐅᖃᐅᓯᖃᑕᕐᓂᐊᖅᑐᑦ 
ᐃᖃᓇᐃᔭᕐᕕᖓᓐᓄᑦ ᑲᓇᑕᐅᑉ ᓴᐳᓐᓂᐊᖅᑕᐅᕕᖓᓄᑦ/ᑐᓐᖓᕕᒃᑯᓪᓗ ᓯᕗᓕᐅᖅᑏᑦ ᑲᑎᒪᔨᕋᓛᖏᓐᓄᑦ.  

ᒪᓕᒐᐃᑦ ᖃᐅᔨᓴᖅᑕᐅᒃᑲᓐᓂᕆᐊᖃᕐᓂᖏᓐᓄᑦ 25 ᐊᕐᕋᒎᐃᑦ ᑭᖑᓂᐊᒍᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ, 
ᑐᑭᓯᓂᐊᖅᑕᐅᔭᕆᐊᖃᕐᓂᐊᕐᒥᔪᑦ. ᖃᐅᔨᓴᖅᑕᐅᖃᑕᕐᓂᖏᑦ ᓄᖃᖅᑎᑕᐅᔪᓇᕐᒪᑕ ᓄᓇᒥ ᐊᑦᓯᕖᑦ 
ᖃᓄᐃᓐᖏᓐᓂᒃ ᓈᒻᒪᒋᔭᐅᓐᓂᕈᑎᒃ, ᐊᕙᑎᐊᒍᑦ, ᓄᓇᐅᑉ ᐃᓗᐊᒍᑦ, ᓄᓇᐃᑦ ᖃᓄᐃᓕᖓᓂᖏᓐᓄᑦ ᐊᒻᒪᓗ 
ᓄᓇᐅᑉ ᐃᓗᐊᒍᑦ ᓂᒡᓚᓱᒃᑎᒋᓂᖏᓐᓂᒃ, ᓈᒻᒪᖕᓂᕋᖅᑕᐅᓯᒪᓕᕐᓂᕈᑎᒃ. ᖃᐅᔨᓴᖅᑕᐅᓂᖏᓐᓂᒃ 
ᓈᒻᒪᖕᓂᐊᕐᒪᖔᑖ ᐱᓕᕆᐊᖑᕙᒃᐳᑦ ᑕᒪᐃᓐᓄᑦ ᑐᓐᖓᕕᒃᑯᑦ ᑎᒥᖁᑎᖏᓐᓄᑦ ᐊᒻᒪᓗ ᐃᖃᓇᐃᔭᕐᕕᖓᓄᑦ 
ᑲᓇᑕᐅᑉ ᓴᐳᓂᐊᖅᑕᐅᕕᖏᓐᓄᑦ. 

 


